Nafarroako Parlamentuko Mahaiak, 2023ko urtarrilaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Jorge Esparza Garrido jaunak aurkezturiko galdera, helmuga-dezilaren arabera, dezil bakoitzean jasotako mugikortasunaren deskonposizioari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2023ko urtarrilaren 16an
Lehendakaria: Unai Hualde Iglesias
GALDERAREN TESTUA
Nafarroako Gorteetako kide den eta Navarra Suma (NA+) talde parlamentarioari atxikia dagoen Jorge Esparza Garrido jaunak idatziz erantzuteko galdera bat egin zuen azaroaren 7an (10-22/PES-00339), honako hau galdetzeko: nola deskonposatzen den dezil bakoitzean jasotako mugikortasuna, Nafarroako pobreziari eta gizarte desberdinkeriari buruzko VI. txostenean jasotako 9. grafikoko (“Mugikortasuna Nafarroan diru-sarreren dezilen arabera, 2019 eta 2020 bitarte”) helmuga-dezilaren arabera.
Abenduaren 16an, Eskubide Sozialetako kontseilariak erantzuna igorri zuen, zeinetan aipatutako grafikoak nola funtzionatzen duen bakarrik azaldu baitzuen. Txostenean jasotako grafikoa interpretatzeko informazioa bakarrik eman zuen.
Alabaina, parlamentari honek ez du hori eskatu. Hitzez hitz galdetu duena da nola deskonposatzen den mugikortasuna dagokien deziletako bakoitzean. Adibidez, esaten denean 7. dezileko kideen % 47 bitarteko beste dezil batzuetara mugitzen direla (3-8 dezilak), eskatzen dena da deskonposatu dezatela datua, eta adieraz dezatela horien guztien zer ehuneko mugitzen den bitarteko dezil zehatz bakoitzera, ez baita gauza bera horiek 3. dezilera edo 8. dezilera mugitzea. Eta berdin grafikoko dezil guztiekin.
Hori horrela, honako galdera honi erantzuteko eskatzen diot Eskubide Sozialetako kontseilariari:
Nola deskonposatzen da dezil bakoitzean jasotako mugikortasuna, jomugako dezilaren arabera?
Iruñean, 2023ko urtarrilaren 9an
Foru parlamentaria: Jorge Esparza Garrido
